Qorti tal-Appell
(Kompetenza Inferjuri)
Imhallef Anthony Ellul
Appell numru: 298/06
Carmelina Scicluna

(appellanti)
'S

Paul Farrugia;u permezz ta’ digriet tat-22 ta’ Novembru 2006 gie msejjah
fil-kawza John Farrugia; u b’digriet tat-18 ta’ Marzu 2009 Mary Jane
Farrugia, Charles Farrugia, John Farrugia u David Farrugia assumew |-atti
minflok Paul Farrugia li miet fil-mori tal-kawza; u b’digriet tal-14 ta’ Gunju
2011 Concetta Farrugia, Josephine Cacici u Rita Farrugia assumew |-atti
minflok John Farrugia li miet fil-mori tal-kawza; u fis-seduta tas-7 ta’
Ottubru 2015 gie dikjarat li I-ahwa Charles Farrugia, John Farrugia u
David Farrugia kienu qeghdin ikomplu I-kawza flok ommhom Mary Jane
Farrugia li mietet fil-mori (appellati)

21 ta’ Frar 2017.

1. Il-kawza titratta talba ghad-danni minhabba hsarat li allegatament

saru f' hanut fil-kors ta’ kirja li damet sittin (60) sena.

2. L-attrici Carmelina Scicluna, fir-rikors promutur taghha li gie pprezentat fil-
Qorti tal-Magistrati (Malta) nhar 1-4 ta’ Ottubru 2006 talbet li jigi dikjarat illi |-

konvenut ikkaguna hsarat fil-hanut proprjeta’ taghha bin-numru 101, St Mary
Street, Sliema, tul iz-zmien li kien mikri lilu. Talbet ukoll li jigi ordnat ihallasha
somma rappezentanti I-kwantum tad-danni kkagunati minnu fil-hanut taghha
fl-ammont ta’ bejn Lm1,500 u Lm5,000, liema somma kellha tigi likwidata mill-

gorti (okkorrendo bin-nomina ta’ periti nominandi).

3. Il-konvenut Paul Farrugia, fir-risposta tieghu tal-21 ta’ Novembru 2006

irrisponda li fl-ewwel lok ma kienx ikkaguna danni fil-hanut in kwistjoni u li
ghalhekk ma kienx hemm danni x’ jigu likwidati kontra tieghu. Fit-tieni lok qgal
li ghalkemm il-hanut kien mikri lilu u ghalkemm ir-ricevuta kienet tohrog fuq

ismu biss, il-hanut kien jitmexxa u kien gestit minnu u minn huh John Farrugia

u li meta huwa rtira mix-xoghol il-hanut kien baga’ jitmexxa minn huh John

Farrugia. Ghalhekk talab li |-istess John Farrugia jigi kjamat fil-kawza;

Fit-22 ta’ Novembru 2006 gie kjamat fil-kawza John Farrugia.

Il-kjamat fil-kawza John Farrugia, fir-risposta tieghu tal-15 ta’ Dicembru 2006

sostna li t-talbiet kienu infondati, li ma kkaguna l-ebda hsarat fil-fond u li

ghalhekk mhux responsabbli ghal xi danni.

II-Qorti tal-Magistrati (Malta), fis-sentenza taghha tal-11 ta’ Novembru 2013,

lagghet I-e¢¢ezzjonijiet tal-konvenut u tal-kjamat fil-kawza u ¢ahdet it-talbiet

tal-attrici.

L-attri¢i hassitha aggravata b’ tali decizjoni u ghalhekk fid-29 ta’ Novembru

2013 interponiet dan |-appell minnha. Hija fir-rikors tal-appell taghha talbet il

din il-qorti tirrevoka s-sentenza appellata, tichad I-e¢¢ezzjonijiet kollha tal-
konvenut u tal-kjamat fil-kawza, u tilga’ t-talbiet kollha taghha, bl-ispejjez taz-

zewq istanzi kontra I-konvenuti u I-kjamat fil-kawza odjerni.

L-aggraviji tal-attrici appellanti huma tlieta:

(i) FEl-ewwel lok tilmenta li I-ewwel qorti nagset milli taghmel apprezzament
tajjeb tal-provi, inkluzi dawk tal-konvenuti stess, u li tat piz qgawwi wisq lir-
ritratt tal-faccéata tal-hanut, liema ritratt kien ittiehed fl-1946. Tirreferi
ghall-fatt li I-ewwel qorti ikkummentat li dan ir-ritratt juri r-remissa (hanut)
ezatt fl-istess stat li hija fil-prezent. Hija targumenta illi minn dan ir-ritratt
biss ma hux fil-fatt possibbli li wiehed igabbel I-istat tal-hanut kif kien fl-
1946 mal-istat tieghu prezentement. Fil-fatt ta¢éenna ghall-fatt li I-perit
tekniku Abela stess, f'wahda mir-risposti tieghu ghad-domandi maghmula
lilu in eskussjoni, kien gal li mhux ' pozizzjoni li jgabbel f’ liema stat kien
il-hanut in kwistjoni meta nkera (fl-1945) ma’ dak li sab meta ac¢eda fuq

il-post;



(i) Fit-tieni lok tilmenta li I-ewwel qorti messha bbazat is-sentenza fuq dak li
ngiebet bhala prova dwar il-kundizzjoni tal-hanut illum il-gurnata, anke
minn dak li kkonstata u rrelata I-perit tekniku. Taccenna ghall-fatt li I-perit
tekniku Abela qal li I-hanut jinsab f" kundizzjoni ta” abbandun u li ghandu
bzonn ta’ restawr u manutenzjoni. Taé¢enna wkoll ghar-rapport tal-perit
ex parte Azzopardi, u senjatament ghal dik il-parti fejn qgal li I-bieb ta’
barra huwa kompletament deterjorat minhabba nugqgas ta’ manutenzjoni

ghal diversi snin.

(iii) Fit-tielet lok issostni li I-ewwel qorti skartat il-principji legali applikabbli
ghall-kaz odjern, senjatament |-Artikolu 1560 li jipprovdi li jekk ma tkun
saret |-ebda deskrizzjoni tal-istat tal-haga moghtija b’kiri ghandu jitgies li
(fin-nugqas ta’ prova kuntrarja) il-kerrej ir¢eviha fi stat tajjeb, u |-Artikolu
1561 i jipprovdi li I-kerrej ghandu jwiegeb ghat-tgharrig u ghall-hsarat li
jigru matul it-tgawdija tal-fond sakemm ma jigix pruvat li dawn sehhew

minghajr htija tieghu.

(iv) Barra dawn it-tlett aggraviji, I-attri¢i taghmel riferenza ghall-kwantum tad-
danni li stabbilixxa I|-perit tekniku fl-ammont ta’ €3,500, u tistieden lil din
il-qorti biex ma tistriechx kompletament fuqu ghaliex issostni li huwa
wiehed baxx (u tispjega ghaliex). Tghid ukoll li kien hemm xi ogdetti li
nstabu niegsa li ghalkemm gew indikati mill-perit ex parte ma ttihdux in
konsiderazzjoni mill-perit tekniku. Tigbed l|-attenzjoni tal-qorti ukoll ghall-
fatt li I-istima tal-perit ma tinkludix VAT u li ladarba tirreferi ghall-2008 irid

jigi applikat I-indi¢i tal-inflazzjoni.

Fit-12 ta’ Dicembru 2013, Rita Farrugia, Maria Concetta Farrugia u Josephine

Cacici (bhala eredi tal-kjamat fil-kawza John Farrugia) wiegbu biex jghidu li

din il-gorti ghandha tichad it-talbiet attri¢i (u cioe’ tichad dan l-appell) bl-

ispejjez taz-zewq istanzi kontra I-attri¢i appellanti.

Fit-12 ta’ Ottubru 2014, Charles Farrugia, John Farrugia u David Farrugia

(bhala eredi tal-konvenut Paul Farrugia u wkoll ta® ommhom Mary Jane

11.

12.

13.

Farrugia li mietet fid-19 ta’ Frar 2014) wiegbu biex jghidu li |-appell odjern
ghandu jigi michud u s-sentenza appellata kkonfermata, bl-ispejjez taz-zewg

istanzi kontra |-attri¢i appellanti.

L-ec¢ezzjoni tal-preskrizzjoni:

Fl-istadju tal-appell, u proprju fit-18 ta" Novembru 2015, I-appellati gajmu |-

eccezzjoni tal-preskrizzjoni ai termini tal-Artikolu 2153 u 2156(f) tal-Kodici

Civili.

Din il-gorti ¢cahdet din Il-e¢¢ezzjoni in kwantu tirreferi ghal pretenzjoni fil-

konfront tal-konvenut Paul Farrugia, izda lagghatha ai termini tal-Artikolu 2153

in kwantu tirreferi ghal pretenzjoni fil-konfront tal-kjamat il-kawza John

Farrugia.

Sfond.

(i) II-hanut in kwistjoni, sal-1945, kien jinkera lil certu Ernest Seychell li
kien juzah bhala workshop minn fejn kien jiggestixxi negozju ta’

tapezzerija.

(ii) Meta Seychell emigra lejn I-Awstralja, il-hanut imbaghad inkera lill-
konvenut Paul Farrugia. Huwa kien ukoll juzah bhala workshop biex
jiggestixxi negozju ta’ tapezzerija flimkien ma’ hutu. Kienu fil-fatt
hamest ahwa: Hu, Emanuel, Ninu, Joseph, u John. Tlieta minnhom
kienu imbaghad marru |-Awstralja u baqghu fih il-konvenut Paul u
huh John.

(iii) Fis-sena 1962 omm |[-attri¢ci akkwistat il-hanut in kwistjoni (bin-
numru 101) bl-inkwilin Paul Farrugia fih u wkoll id-dar biswit il-
hanut (bin-numru 100). Dak iz-zmien |-attri¢i kienet diga tirrisjedi f'
din id-dar. Hija fil-fatt twieldet f'tali dar u ghadha tabita fiha. Sa dak



iz-zmien kienu biss |-ahwa Paul Farrugia u huh John |i kienu

ghadhom ged jiggestixxu n-negozju taghhom ta’ tapezzerija.

(iv) Meta mietet omm I-attrici, il-hanut in kwistjoni intiret mill-attrici.

(v) Ir-ricevuti tal-kera kienu johorgu f’ isem il-konvenut Paul Farrugia.
Meta imbaghad ma kienx baqga’ jiflah jiggestixxi n-negozju halla lil
huh John Farrugia, dak li kien jahdem mieghu, sabiex ikompli n-
negozju. L-attri¢i, wara li indunat li Paul Farrugia ma kienx ghadu fil-
hanut ma bagghetx taccetta |-kera minghandu, u huwa allura beda

jiddepozitaha fil-qorti.

(vi) FI-1997 I-attri¢i intavolat pro¢eduri quddiem il-Bord li Jirregola I-Kera
(Carmelina Scicluna vs Paul Farrugia et - 32/1997) fejn

talbet li tigi awtorizzata ma ggeddidx il-kirja ghaliex Paul Farrugia

kien ittrasferixxa I-kera lil terzi minghajr il-kunsens taghha. II-Bord
accetta t-tezi li Paul Farrugia kien fil-fatt ittrasferixxa |-kera lil huh
John Farrugia minghajr il-kunsens ta’ Carmelina Scicluna u
konsegwentement fid-decizjoni tieghu tal-10 ta’ Gunju 2004
awtorizza lill-istess Carmelina Scicluna tirriprendi I-pussess tal-hanut
u konsegwentement ordna li jsir I-izgumbrament fi zmien tlett xhur.
Din id-decizjoni giet ikkonfermata mill-Qorti tal-Appell Inferjuri fis-7
ta’ Dicembru 2005, It-terminu ta’ tlett xhur ghall-izgumbrament kif
prefiss mill-Bord kellhom jiddekorru minn tali data. Paul u John

Farrugia effettivament zgumbraw mill-fond entro t-terminu moghti.

(vii) Wara li |-attri¢i hadet lura I-pussess tal-fond ipproponiet zewg kawzi

kontra Paul Farrugia quddiem il-Qorti tal-Magistrati (Malta):

(a) Wahda kienet dik fl-ismijiet Carmelina Scicluna vs Paul

Farrugia et — 297/06 fejn talbet li Paul Farrugia jigi ordnat

ihallasha kumpens ghall-okkupazzjoni tal-fond bla titolu bejn it-

14.

18 ta’ Marzu 1997 u s-6 ta’ Marzu 2006. Ghalkemm fis-sentenza
taghha tat-8 ta’ Ottubru 2007 il-Qorti tal-Magistrati (Malta)
iddikjarat li ghal tali perjodu Paul Farrugia kien fil-fatt ged
jokkupa I-fond b'titolu validu fil-ligi, ikkundannat lilu u lil huh
John (li kien gie kjamat fil-kawza) ihallsu s-somma ta’ Lm245.

(b) L-ohra kienet proprju din odjerna: Carmelina Scicluna vs Paul

Farrugia et — 298/06, |i hija azzjoni ghad-danni sofferti
minnha minhabba hsarat allegatament ikkagunati fil-hanut in

kwistjoni waqt li dan kien mikri lill-konvenut Paul Farrugia. Kif
diga gie spjegat supra il-Qorti tal-Magistrati (Malta) cahdet it-
talbiet tal-attrici u kien ghalhekk li I-attri¢i interponiet dan I-

appell.

Rapport tal-perit ex parte Philip Azzopardi dwar l-istat tal-hanut fi-
2006.

L-attri¢ci Carmelina Scicluna hekk hadet lura |-pussess tal-hanut, inkarigat lill-
perit Philip Azzopardi biex jispezzjonah. Huwa permezz ta’ rapport datat 5 ta’
April 2006 spjega li, “The previous occupants have left the place in a very
neglected state as shown in the photographs numbered 1 to 28.” Fost
affarijiet ohra qal |i “ 7he main timber entrance door is completely deteriorated
due to lack of any form (of) maintenance for several years.” Osserva li kien
hemm diversi toqob li kienu saru fil-hitan sabiex fihom jiddahhlu “struts” biex
dawn ikunu jistghu isostnu xkaffar. Fir-rigward tal-madum tal-art qal li huma
“all scratched and pitted that are completely beyond recovery by grinding and
polishing.” Qal ukoll li x-shutters tat-tiega ta’ wara kienu “missing’ u li I-bieb

tal-injam tat-toilet inbidel f' wiehed tal-p/ywood.

15. Fix-xiehda tieghu, mistogsi kemm hi I-ispiza tal-hsarat li huwa rriskontra fil-

16.

hanut, qgal li kienet bejn Lm2000 u Lm3000.

Rapport tal-perit nominat mill-Qorti Godwin Abela dwar I-istat tal-

hanut:



17.

18.

19.

II-perit tekniku nominat mill-qorti acceda fuq il-post fl-1 ta” Frar 2008. Huwa
kkonstata li "/-fond mghandux hsarat strutturali pero " jinsab ’ kundizzjoni ta’
abbandun. Il-fond ghandu bZonn ta’ restawr u manutenzjoni sostanzjall...”.
Huwa elenka x-xoghlijiet li fil-fehma tieghu hemm bzonn isiru u qal li dawn

jammontaw ghal €3,500.

Fuq talba tal-attri¢i, huwa pprezenta s-segwenti breakdown biex jispjega kif

wasal ghall-ammont ta’ €3,500 :

- Tnehhija ta’ debris u mbarazz li thalla fil-post €100
- Tnehhija ta’ raff fl-ewwel kamra €50
- Tnehhija ta’ zebgha gadima minn mal-hitan €250
- Tikhil ta’ fili €250
- Kisi tal-hitan tat-toilet €200
- Installazzjoni gdida tas-sistemi ta’ dawl u ilma €750
- Tizbiegh tal-hitan u sogfa kollha €650
- Tindif u toghrik tal-madum tal-art €350
- Tibdil tal-bieb ta’ barra €900
- TOTAL €3,500

Fost it-twegibiet tieghu ghad-domandi li sarulu in eskussjoni huwa qal li huwa

mhux f'pozizzjoni li jgabbel fliema stat kien il-fond in kwistjoni meta nkera
mal-istat li kien fih meta huwa ac¢¢eda fih. Dwar il-madum spjega li kien
evidenti li kien hemm uzu tieghu ghal hafna snin izda fil-fehma tieghu il-
madum seta’ jinghorok u kien rekuperabbli. Mistogsi dwar il-bieb ta’ barra li
kien jinsab fi stat deterjorat gal li dan normalment ikun maghmul minn injam
tal-ahmar minghajr rifinituri u li wiehed gdid kellu jiswa xi €900. Spjega wkoll
li biex tigi aggornata l-istima li hi tal-2008 irid jigi applikat I-indi¢i ta’ inflazzjoni
skont I-Artikolu 13(1) tal-Kap 158 tal-Ligijiet ta’ Malta. Ippreciza li -ammonti li
jsemmi fil-breakdown tieghu ma jinkludux VAT.

Danni li I-attrici tippretendi li jigu likwidati:




20.

21.

22.

Fl-att promotur I-attri¢i talbet li s-somma li ghandha tigi likwidata in linea ta’
danni biex taghmel tajjeb ghad-danni sofferti minnha bhala rizultat tal-allegat
hsarat ghandha tkun bejn Lm1500 u Lm5000.

Fin-nota tas-sottomissjonijiet taghha u wkoll fir-rikors tal-appell odjern issostni

li ghandha tithallas iktar mis-somma ta’ €3,500 kif stmat mill-perit tekniku fir-

rapport tieghu tal-2008:

(i) Fl-ewwel lok tfakkar li dan I-ammont ta’ €3,500 ma jinkludix il-VAT.

(i)  Fit-tieni lok tghid li mid-data tar-rapport tieghu tal-2008 irid jigi applikat
I-indi¢i tal-inflazzjoni.

(iii)  Fit-tielet lok issostni li I-madum ghandu jinbidel u mhux sempli¢iment
jinghorok kif qal il-perit tekniku. Tghid I-ispiza biex jinbidel il-madum
hija ta” madwar €1990 (oltre I-VAT). Fir-rigward tal-bieb ta’ barra tghid
li mir-"ricerka li ghamlet’, il-valur ta’ wiehed gdid huwa madwar €1600
(oltre I-VAT). Tghid ukoll li I-perit tekniku ma kkwantifikax il-valur ta’
oggetti niegsa fil-fond li semma’ I-perit taghha fir-rapport tieghu (jidher
li ged tirreferi ghat-"timber shutters” tat-tieqa ta’ wara u ghas-"solid
timber door leading to the toilet” li skont I-istess perit gie sostitwit b’
“hollow plywood flush door”.) Tghid li dawn jammontaw ghal €800
(oltre I-VAT).

Jigi ghalhekk li ged tippretendi 'l fug minn €8000.

Konsiderazzjonijiet.

Din il-qorti, wara li ezaminat bir-reqga I-provi kollha prodotti u r-rapporti tal-
periti (ex parte u tal-qorti); u wara li rat is-sentenza appellata u wara li gieset
[-aggraviji tal-attri¢i appellanti u r-risposta tal-konvenut appellat Paul Farrugia,

taghmel is-segwenti osservazzjonijiet/konsiderazzjonijiet:



(i) L-Artikolu 1560 tal-Kodici Civili, gabel I-emendi li saru bl-Att X.2009.22,
u allura saz-zmien li I-hanut kien ghadu fil-pussess tal-konvenut, kien
jipprovdi illi:-

"Jekk ma tkun saret -ebda deskrizzjoni tal-istat tal-haga moghtija bkiri,

jinghadd, fin-nuggas ta’ prova kuntrarja, Ii I-kerrej ircieva l-haga fi stat
tajjeb, ukoll ghal dawk Ii huma tiswijiet imsemmija fl-artikolu 1556.”

L-Artikolu 1561 tal-Kodi¢i Civili, fiz-zmien li |-hanut kien ghadu fil-

pussess tal-inkwilin, kien (u ghadu) jipprovdi illi:
"I-kerrej iwiegeb ghat-tgharriq u ghall-hsarat Ii jigru matul it-tgawdjja

tieghu, meta ma jippruvax Ii dan it-tgharriq jew hsarat graw minghajr htija
tieghu.”

L-Artikolu 1556 tal-Kodici Civili, gabel I-emendi li saru bl-Att X.2009.22,

u allura saz-zmien li I-hanut kien ghadu fil-pussess tal-konvenut, kien
jipprovdi illi:

"I-kerrej ta’ bini ghandu jaghmel it-tiswijiet —

(a) fil-fulgari;

(b) fil-hgieg;

(c) fil-bibien, fic-caccis tat-twieqi, fic-cappetti, fil-firrolli u fis-serraturi.”

L-Artikolu 1557 tal-Kodiéi Civili, gabel l-emendi bl-Att X.2009.22, u allura

saz-zmien li I-hanut kien ghadu fil-pussess tal-konvenut, kien jipprovdi illi:

“Ebda wahda mit-tiswijiet imsemmija fl-ahhar artikolu gabel dan ma
ghandu jbatiha I-kerrej, jekk tkun saret mehtiega bi gdumija jew bforza
magguri, u bla beda htija tal-kerrej.”

(i) Kif spjegat din il-qorti fis-sentenza Frances Cassar et vs B & M
Supplies Ltd tal-1 ta’ Dicembru 2004:

“Hu principju stabbilit mil-ligi komuni illi "I-kerrej ghandu jingeda bil-haga
mikrija bhala missier tajjeb tal-famifja” (Artikolu 1554, Kodici Givili) u ghandu
Jaghmel it-tiswijiet elenkati fi-Artikolu 1556 ta’ I-istess Kodlici. Mhux hekk biss
pero’. Dan ghaliex in konsiderazzjoni ta’ I-Artikolu 1561 tal-Kapitolu 16 "il-
kerrej iwiegeb ghat-tgharriq u ghall-hsarat Ii jigru matul it-tgawdija tieghu,
meta ma jipprovax Ii dan it-tgharriq jew hsarat graw minghajr htijja tieghu”;

Gjaladarba I-kerrej hu tenut jirritorna I-haga lilu lokata fi stat tajjeb ’ ghelug
fl-kirja jezistu, imbaghad, principji ta’ indoli generali li kerrej hu obbligat
josserva. Hekk jinghad fi-Artikolu 1126 (1), Kodici Civili illi “fl-obbligazzjoni I
biha wiehed jintrabat Ii jaghti haga tidhol I-obbligazzjoni Ii jikkonsinna I-haga,
u i jikkonservaha sal-kunsinna’.”



(iii)

(iv)

(v)

(vi)

F'kaz bhal dan odjern fejn ma tkunx saret deskrizzjoni tal-haga fil-

mument li tkun ged tinghata b'kera, il-ligi tipprezumi li din tkun

inghatat fi “stat tajjeb” sakemm ma tingiebx prova kuntrarja.

Issa wiehed irid japprezza li I-hanut in kwistjoni kien diga uzat bhala

workshop ghax-xoghol ta’ tapezzerija minn Seychell, I-inkwilin

pre¢edenti. In fatti Paul Farrugia fix-xiehda tieghu fil-kawza 32/97

quddiem il-Bord li Jirregola I-Kera kien spjega li kien proprju Seychell li
ghallem is-sengha ta’ tapezzar lill-ahwa Farrugia u li wara li dan emigra
lejn |-Awstralja l-istess Paul Farrugia ha I-kera il-hanut minfloku u I-

ahwa komplew bl-istess tip ta’ xoghol. Il-kjamat fil-kawza John Farrugia

fl-affidavit tieghu xehed illi meta huh il-konvenut Paul Farrugia dahal f’
kirja gdida wara Ernest Seychell mas-sid ta’ dak iz-zmien, "..//-post
langas ma kellu ebda plastering, langas ma kien mibjud (sic) ic-
ceramika gia kien miksur u ghalhekk il-post kien gie moghti lil hija Paul
" dak [l-istat u dan nahlef Ii kien  dan [-istat ghax jiena stess kont

nahdem hemmhekk ma’ Seychell”.

Dwar it-togob fil-hitan, I-attri¢i fix-xiehda taghha ilmentat |i dawn gew
maghmula biex fihom jiddahhlu serratizzi biex ikunu jistghu jibnu raff.
Qalet ukoll li “hemm ukoll imhaftfer ukoll fil-madum biex ikunu jistghu
Jjdahhlu serratizzi Ii jZommu dan ir-raff b'mod iebes.” Ghalkemm qalet li
“sa fejn naf jiena’' |-parti |-kbira tal-hsarat strutturali ghamilhom il-
konvenut u mhux Seychell, waqgt il-kontro-ezami qalet li fi zmien

Seychell taf li diga kien hemm ir-raff imgabbad mal-hitan. Ghaldagstant

ma jistax jinghad li fuq bazi ta’ probabilta’ I-konvenut haffer it-toqob li
hemm fil-hajt u konsegwentement m’ghandux jitgies responsabbli

ghalihom u jigi ordnat jaghmel tajjeb ghat-tiswija taghhom.

Dagstant iehor m’ghandux jaghmel tajjeb ghall-ispejjez sabiex jitnehha

r-raff ladarba dan kien diga jezisti fi zmien Seychell u baga’ fil-fond.

2 Fol. 144.

(vii)  Fir-rigward tal-madum?, il-qorti fehmet |i hu l-istess madum Ii kien
hemm fil-fond meta Paul Farrugia sar inkwilin. Wiehed jistenna li
ladarba I-fond kien diga’ uzat bhala workshop, meta dahal fil-fond Paul
Farrugia, kien hemm diga ¢ertu wear and tear. Pero’ ma jistax wiehed
jinnega li fis-sittin (60) sena li dam mikri ghand il-konvenut dan kompla
jitgharrag. Il-konvenuti stess fin-nota ta’ sottomissjonijiet qalu: "7/ /-
madum la kien ileqqg meta kien hemm Seychell u kien gja mibrux u
mittiekel u ovvjament maz-zmien u bl-uzu, ghax ghaddew sittin sena,
minn meta telag Seychell, il-madum iddeterjora aktar”. Min-naha |-ohra
mir-ritratti a fol. 38 hu evidenti li I-inkwilin ma kienx inaddaf I-art u dan
wassal biex l-art tinsab fil-kundizzjoni li tidher fir-ritratti. Fil-fatt fir-
ritratti tidher li mat-trapass ta’ zmien trabbiet skoréa fil-wi¢¢ tal-
madum. Il-fatt li I-fond kien jintuza bhala workshop ma jfissirx li I-
inkwilin kellu jibga’ passiv. Il-qorti temmen li I-htiega’ li jsir ix-xoghol li
semma |-perit tekniku hi minhabba n-nuqggas tal-inkwilin. Ghalhekk irid
jaghmel tajjeb ghall-ispiza, li skont il-perit tekniku hi ta’ €350. Filwaqt
li I-attri¢i argumentat li I-madum hemm bzonn li jinbidel, in eskussjoni |-
perit tekniku qal li, "(....) dakinhar i acceda fuq il-post deherlu Ii I-
madum seta’ jinorok u kien rekuperabbli”. 1l-fatt li |-perit ex parte
nkarigat mill-attri¢i ta opinjoni differenti, m’hijiex bizzejjed biex twassal
lill-gorti biex tiskarta I-opinjoni tal-perit tekniku. Dan apparti li minn dak
li xehed John Farrugia, mhux kontestat u li langas sarlu kontro-ezami,

il-madum kien diga’ jinsab f’kundizzjoni mhux mill-ahjar.

(viii) Il-perit tekniku semma’ li hemm bzonn ta’ dawn I-ispejjez: €250
sabiex titnehha zebgha antika mal-hitan; €250 ghat-tikhil ta’
fili, €650 sabiex jinzebghu I-hitan u soqfa kollha. Kif rajna John
Farrugia xehed |i meta huh Paul dahal fil-fond, il-hitan ma kellhomx
plastering u ma kienx imbajjad. L-attrici ma tatx taghrif dwar il-

kundizzjoni tal-fond matul il-kirja. Jidher li bhala sid il-kera ma kinitx

3 Ara ritratti Dok PA24, Dok PA25, Dok PA26, (fol 38).

(ix)

(x)

(i)

titlob li kull tant zmien taghmel spezzjoni tal-fond. Dak li xehed John
Farrugia ma giex skreditat permezz ta’ provi ohra. Jidher li matul is-
sittin sena li damet il-kirja, I-inkwilin m‘ghamilx xoghol ta” manutenzjoni
fuq il-hitan. Halla kollox kif sab. Fil-fatt hemm ritratti fejn ghadha tidher
ukoll it-tabella antika li kien hemm fil-fond fi zmien li Seychell kien I-
inkwilin (ara PA19 u PA29). IlI-gorti ma tarax li ghandu jaghmel tajjeb
ghax-xoghol li hemm bzonn li jsir, gialadarba minn dak li xehed John
Farrugia il-hitan thallew fl-istess kundizzjoni li kienu meta huh sar
inkwilin. Ghal dak li jirrigwarda s-sogfa, minn dak li rat il-qorti mir-
ritratti ma jidhirx li dawn thallew f'xi stat aghar mill setghu kienu meta
krew il-fond. Hu evidenti li kull m‘ghandhom bzonn huma tibjida. Dan

zgur ma jistax jitgies bhala hsara li I-inkwilin ghamel fil-fond.

II-perit tekniku fl-elenku tax-xoghlijiet li skont hu jehtieg li jsiru, semma

wkoll, kisi tal-hitan tat-toilet. Pero” ma jirrizultax ghalfejn hemm bzonn

li jsir dak ix-xoghol. Dan apparti li dan hu xoghol li jezorbita mit-tiswijiet
li kerrej ta’ bini kien obbligat jaghmel fiz-zmien li matulu kien mikri |-

hanut lil Paul Farrugia.

Fir-rigward tal-bzonn i fil-post titpogga sistema gdida ta’ dawl u ilma,

dan ma gqamx minhabba xi "“Asara”kkagunata mill-konvenut u ghalhekk
ma tistax I-attrici tippretendi li dan ix-xoghol isir a spejjez tal-appellati.
F'dan ir-rigward I-appellanti geghda tipprova tapprofitta ruhha. Il-htiega
li jinbidel id-dawl u ilma hu ovvjament minhabba t-trapass ta’ Zzmien u

xejn iktar.

Fir-rigward tal-bieb ta’ barra, din il-qorti pparagunat numru ta’ ritratti i

ttiehdu tul is-snin:-

(xii)

(xiii)

(a) wiehed mehud fl-1946" (meta t-tabella kienet ghadha dik ta’
“Ernest Seychell, General Upholsterer’, u n-numru tat-telephone
reklamat kien ghadu b’erba’ (4) numri);

(b) iehor li aktarx kien mehud fl-ahhar tas-sebghinijiet® (meta n-numru
tat-telephone reklamat jidher li kien b'hames numri), u

(c) erbgha ritratti ohra mehudin fl-2006° mill-perit ex parte Azzopardi,

wara li |-attrici kienet irriprendiet il-pussess tal-hanut.

Kif wiehed jista’ jara mir-ritratt tal-1946, meta I-konvenut ha I-hanut

wara Seychell, il-bieb ta’ barra ma kienx jidher malandat. Anke sas-

sebghinijiet, kif jindika t-tieni ritratt, jidher li kien ghadu jigi mantenut —
ghallingas kien certament inzebagh darba ghaliex il-kulur jidher iktar
skur mill-kulur li kellu fl-erbghinijiet. Fil-fatt I|-attri¢ci xehdet li darba
minnhom wara li ommha kienet gibdet |-attenzjoni tal-konvenut, dan
kien zebagh il-bieb ta’ barra. Izda kif jidher mir-ritratt mehud fI-2006
mill-perit ex parte, il-bieb certament li imbaghad sofra nuggas ta’
manutenzjoni kbira ghaliex spi¢¢a deterjorat konsiderevolment. Skont I-
Artikolu 1556(c) kien fil-fatt I-obbligu tal-konvenut li jiehu hsieb it-

tiswija tal-bibien, u ghaldagstant, ladarba dan safa’ tant deterjorat sal-

punt li issa _hemm bzonn li jinbidel, huwa l-istess konvenut li jrid

jaghmel tajjeb ghall-ispiza relattiva. Il-qorti ma tagbel xejn mal-

appellati li l-istat li fih jinsab il-bieb kien minhabba t-trappas taz-zmien.
Kieku kull tant zmien il-bieb saritlu manutenzjoni, ma kienx jispi¢¢a fl-
istat li jidher fir-ritratti. Il-bieb ghandu bzonn jinbidel tort tal-inkwilin, li

ma’ hax hsiebu.

Jigi ccarat illi ghalkemm jirrizulta mill-provi li ghall-habta tas-sena 1991
kienet dahlet xi vettura fil-bieb in kwistjoni ma jidhirx li kien dan il-fatt li

kkaguna d-deterjorazzjoni tal-bieb. (L-attri¢ci xehdet li d-dagga iktar

* Dok XYZ1, fol 146.

> Dok XYZ4, fol 149. FL-affidavit tieghu li kien mahluf fl-2010, John Farrugia spjega li dan ir-ritratt fil-
fatt ittiehed meta huwa kellu xi erbghin sena u fiz-zmien tal-affidavit qal li kellu 73 sena, u ghalhekk
jidher li ittiehed bejn I-ahhar tas-sebghinijiet jew bidu tat-tmeninijiet.

® Dok PA3, Dok PA4, Dok PA10, Dok PA14 u Dok PA15, a fol. 38.

(xiv)

(xv)

kienet fi¢-¢accis u ghalkemm kienet ser tibghat haddiem biex isewwih,
il-konvenut “...galli Ii ma kienx hemm ghalfejn ghax kien wahhal Zewgt
imsiemer u I-bieb rega’ gie tajjeb.” 1l-kjamat fil-kawza John Farrugia da

parti tieghu qal li fil-fatt huh Paul kien gabbad lil xi hadd biex isewwih).

Langas ma jidher li kienet il-"gdumijd’ (li tissemma fl-Artikolu 1557) li
kkagunat id-deterjorazzjoni tal-bieb. Rilevanti f'dan ir-rigward huwa dik
il-parti tar-rapport tal-perit ex parte Philip Azzpardi fejn gal li I-bieb ta’
barra huwa, “completely deteriorated due to lack of any form of
maintenance for several years.” Fil-fatt fil-kontro-ezami tieghu,
meta gie suggerit lilu li kull ma gara rigward il-bieb ta’ barra kien fil-fatt
ikkagunat biz-zmien, huwa qal li ma jistax jagbel ma tali suggeriment
peress li kif jidher mir-ritratt Dok PA15 mehud minnu il-bieb huwa
immermer. Spjega li “t-tmermir isir ghaliex ma sarx il-manutenzjoni
necessarja fuq fl-bieb. Dan mhux ged nassumih, izda jirrizulta, peress I
hawn bibien tal-injam illi ghandhom erba mitt sena.” Tant ma Kinitx
issir manutenzjoni tal-bieb li hu mimli gsim, hemm is-sadid fejn hemm
il-hadid u I-kulur hu ¢ar hafna, fis-sens li tista’ tghid li tilef il-kulur. Ir-
riferenza ghar-ritratt Dok. XYZ1 ma tghinx lill-konvenut, in kwantu
minnu |-qorti ma tistax tikkonkludi li I-bieb kien diga’ jinsab f'’kundizzjoni
hazina. II-bieb spi¢ca bil-mod kif inhu llum minhabba I-fatt li matul is-

snin ma saritlux manutenzjon u bl-elementi saritlu hsara rreparabbli.

Fl-assenza ta’ provi da parti tal-attrici li bieb gdid effettivament jiswa
ferm aktar mill-€900, din il-qorti sejra toqgghod fuq l-istima tal-istess
perit. In eskussjoni I-perit Abel qal, '(....) bieb ta’ remissa normalment
ikun maghmul minn injam tal-ahmar minghajr rifinituri w c-Cifra ta’
€900 kienet korretta”. Il-qorti m'hijiex ser toqghod tispekula kemm
jiswa bieb gdid. Ladarba |-perit tekniku esprima I-opinjoni u m’hemmx
provi li jikkonvinc¢u lill-qorti li ghandha tiskarta tali prova, ser tiddeciedi
a bazi tal-opinjoni tal-perit tekniku. Dak li galet I-attrici fin-nota ta’
sottomissjonijiet li pprezentat quddiem |-ewwel qorti, ma jikkwalifikax

bhala prova.

(xvi) Fir-rigward ta’ debris u imbarazz li thalla fil-hanut, jigi mfakkar I-azzjoni

hija wahda ghal danni sofferti mill-attrici minhabba hsarat i
allegatament saru fil-hanut. L-imbarazz li jista” hemm ma jikkwalifikax

bhala "Asarat fil-hanut”.

(xvii) Finalment dwar |-oggetti allegatament niegsa, u cioe" il-bieb tal-injam i
allegatament kien jaghti ghat-toilet, u x-shutters tal-injam tat-tieqa ta’
wara, ladarba ma giex pruvat li dawn kienu hemm u tnehhew mill-
konvenut din il-gorti ma tarax li ghandhom jaghmlu tajjeb ghalihom I-

appellati.

Ghaldagstant, il-gorti hi tal-fehma li I-konvenut Paul Farrugia, jew ahjar I-eredi
tieghu li assumew [-atti wara mewtu, il-konvenuti Charles, John u David
Farrugia, ghandhom jaghmlu tajjeb ghall-ispejjez relatati mal-bieb ta’ barra,

tindif u toghrik tal-madum.

23. Mas-somma ta’ €1,250 ghandha tizdied 18% VAT (€225) u ghandu wkoll jigi
kalkolat awment fl-istima skont l-indi¢i tal-inflazzjoni’. L-indi¢i tal-inflazzjoni
ghas-sena 2008% huwa ta’ 743.05 u dak tal-2015° huwa ta’ 832.95.

Ghaldagstant is-somma totali tirrizulta li hija €1,653.46.

24. Billi s-sentenza ser ikollha tithassar, b'riferenza ghat-tieni eccezzjoni ta’ Paul
Farrugia, il-qorti tosserva li I-kirja tal-fond kienet tieghu. Sid il-kera kellha
relazzjoni kuntrattwali ma’ Paul Farrugia u mhux ma’ John Farrugia. X'seta’

ppretenda huh hu rrilevanti ghal finijiet ta’ din il-kawza.

Ghaldaqgstant din il-qorti qeghda parzjament tilqa’ I-appell tal-attrici.

Thassar is-sentenza tal-ewwel qorti u:-

7 Ara nota tal-perit tekniku prezentata fis-7 ta’ Jannar 2013 a fol. 200.
8 Sena meta |-perit tekniku pprezenta r-rapport.
° Sad-data tas-sentenza kien ghadu ma giex ippubblikat I-indi¢i tal-inflazzjoni ghas-sena 2016.

(i) Fir-rigward tal-ewwel ecc¢ezzjoni tichad I-istess b’dan i
tiddikjara li I-hsara li saret fil-fond m’hijiex tal-estent li
tippretendi I-attrici.

(ii) Fir-rigward tat-tieni ec¢ezzjoni tiddikjara li giet sorvolata bid-
digriet li kien inghata waqt is-seduta tat-22 ta’ Gunju, 2006.

(iii) tilga" t-talba tal-attrici limitatament ghas-somma ta’

€1,653.46, u ghaldaqgstant tikkundanna lill-konvenuti ahwa

Charles, John u David Farrugia bhala s-successuri ta’ Paul

Farrugia, sabiex ihallsuha din is-somma u bl-imghax mil-lum.

L-ispejjez taz-zewg istanzi'®, tenut kont tal-fatt li I-attri¢i ppretendiet hlas
ferm iktar minn dak li gie likwidat, ghandhom jinqasmu in kwantu ghal
65% a karigu tal-attri¢i u 35% a karigu tal-konvenuti (su¢cessuri ta’ Paul
Farrugia). B’dan li I-konvenuti ghandhom jaghmlu tajjeb ghall-ispejjez
taghhom relatati man-nota tal-eccezzjonijiet ta’ Paul Farrugia. Spejjez tal-
prim’istanza ta’ John Farrugia jibqghu a karigu tieghu gialadarba kien biss

fl-istadju tal-appell li ta I-e¢¢ezzjoni tal-preskrizzjoni'.

Anthony Ellul.

1% Mhux inkluzi dawk li diga’ ssemmew fis-sentenza parzjali tad-29 ta’ Lulju, 2016.
1 Tieni e¢¢ezzjoni ta’ Paul Farrugia u ara digriet tat-22 ta’ Novembru, 2006 (fol. 7).

